
MEDIJSKO I1ZVJESTAVANJE O PROBLEMATICI NESTALIH
OSOBA U BOSNI I HERCEGOVINI IZ PRERSPEKTIVE
CLANOVA NJIHOVIH PORODICA

U radu je elaborirana problematika porodica nestalih osoba u Bosni i Hercegovini koja je
aktualna i nakon vise od dvije i pol decenije od posljednjih ratnih stradanja. S tim u vezi u tekstu
je kao osnovni problem s kojim se suocavaju porodice nestalih osoba istaknut nedostatak
relevantnih informacija od znacaja za pronalaZenje u ratu nestalih osoba. Mediji igraju vaznu
ulogu u vidljivosti i ukazivanju na potrebu rjeSavanja problema nestalih osoba u BiH, te ¢esto
svojim (ne)radom doprinose sveukupnoj slici tog problema u javnosti. Svrha ovog rada je istraziti
znacaj i nedostatke medijskog izvjestavanja iz perspektive porodica nestalih osoba u BiH. U
tom cilju realizirano je anketno istrazivanje koje je obuhvatilo 100 ¢lanova porodica nestalih
osoba, sa namjerom da se ispitaju njihovi stavovi o nacinu i u¢estalosti medijskog izvjestavanja,
o njihovoj percepciji stru¢nog pristupa novinara kojima su imali priliku dati izjavu, ali i o
nacinima unapredenja medijskog izvjeStavanja o tematici nestalih osoba. Nase istrazivanje je
otkrilo da po stavovima ¢lanova porodica nestalih mediji izvjestavaju faktografski, uglavnom
prilikom obiljezavanja godiSnjica, sa manje istrazivackog pristupa, te da redakcije nemaju
specijalizirane novinare za ovu temu. Shodno rezultatima istrazivanja dosli smo do zakljucka
da je potrebna tjeSnja saradnja izmedu medija i udruzenja porodica nestalih kako bi medijsko
izvjeStavanje o temi nestalih osoba u BiH bilo unaprijedeno i na taj nacin bismo bili blize

rjesavanju ovog drustvenog problema.

UvVOD

Broj u ratnim sukobima nestalih osoba u svijetu raste svaki dan. S tim u vezi procje-
njuje se da broj osoba nestalih usljed oruzanih sukoba i povreda ljudskih prava u svi-
jetu prelazi milion. Pored toga, nesrece, trgovina ljudima, organizirani kriminal i
brojni drugi uzroci svake godine dovode do nestanka viSe hiljada osoba (Sarkin, Ne-
ttelfield, Matthews, Kosalka 2014: 7). Problem nestalih osoba u Bosni i Hercegovini
posebno je aktualan nakon posljednjeg rata (1992-1995) ,.kada je primjenjujuéi ono
$to je reklo Zalbeno vijeée na osnovu dokaza pred Pretresnim vijeéem postojalo stanje
medunarodnog oruzanog sukoba barem na dijelu teritorije Bosne i Hercegovine™'.
Prema podacima Instituta za nestale osobe do sada je na podruc¢ju BiH pronadeno
vise od 80% nestalih, a clanovima porodica predati su posmrtni ostaci 24.300 Zrtava.
Ipak, jo$ uvijek se traga za 7.628 nestalih osoba.?

U postupku trazenja nestalih kao i u drugim aktivnostima koje se odnose na ovu
problematiku posebnu ulogu imaju mediji koji, pored toga $to pruzaju podrsku ¢la-
novima porodica nestalih osoba u procesima potraga i u situacijama rjeSavanja nji-
hovih socijalnih i statusnih pitanja, nezamjenjivu ulogu imaju u pravovremenom i
vjerodostojnom informiranju o toj temi koja je od javnog interesa. Kako isti¢u neki
autori (Jurc¢i¢ 2017: 128) vaznost medija u suvremenim drustvima posebno proizlazi
iz ¢injenice da su se, paralelno s razvojem tehnicke i tehnoloske baze medija, razvijale
i mogucnosti za napredak u smislu komunikacijskih vjestina osoba koje komuniciraju
preko medijskih kanala. Stoga se rezultat razvoja medija ogleda u tome da su svoje
djelovanje prosirili na sve drustvene strukture, pa samim tim i na o izvjeStavanje o
moguénostima i ograni¢enjima pronalaska nestalih osoba, te pruzanju podrske nji-
hovim ¢lanovima porodica kroz objektivno izvjeStavanje o ovoj temi.

U cilju sagledavanja stavova ¢lanova porodica nestalih osoba o nacinu izvjesta-
vanja i zatupljenosti u bosanskohercegovackim medijima tematike u ratnim strada-
njima nestalih osoba realizirano je anketno istrazivanje (ukupno 100) ¢lanova
porodica nestalih osoba. Anketiranje je vrSeno u periodu od 01. 10. 2020. godine do
31. 12. 2020. godine. Namjera je bila do¢i do odgovora na istrazivacko pitanje: Da
li su ¢lanovi porodica nestalih zadovoljni sa medijskim izvjestavanjem i profesiona-
Inim pristupom novinara? .

! https://www.icty.org/x/cases/tadic/tjug/bcs/970507.pdf

2 Saopcenje Instituta za nestale osobe BiH povodom Medunarodnog dana ljudskih prava, od 10. 12. 2021. g.:
http://www.ino.ba/odnosi-s-javnoscu/saopcenja-za-javnost/default.aspx?id=1301&langTag=bs-BA

NESTALE OSOBE U BOSNI I HERCEGOVINI

Prema Zakonu o nestalim osobama Bosne i Hercegovine (S/uzbeni glasnik BiH, br.
50/04) pod nestalom osobom se podrazumijeva ona osoba o kojoj porodica nema ni-
usljed oruzanog sukoba koji se dogodio na teritoriju bivie SFRJ u razdoblju od 30.
aprila 1991. godine do 14. februara 1996. godine (¢l. 2).

Sasvim ocekivano, drzave koje su najvise pogodene problemima nestalih osoba
su one drzave koje su prosle kroz ratna stradanja. U tim drzavama proces trazenja
nestalih osoba zapoceo je joS u vrijeme ratnih desavanja, tacnije od momenta kada
su ljudi bili zatoceni na nepoznatim lokalitetima i kada su uglavnom preko Crvenog
kriza/krsta, te oformljenih komisija ¢lanovi njihovih porodica, pokusavali da ih pro-
nadu. Stoga je problematika pronalazenja nestalih osoba u BiH aktuelna ve¢ gotovo
tri decenije. Prema dostupnim izvorima (Arnaut-Haselji¢ 2016: 3) porodice prisilno
nestalih osoba prvobitno su polagale nadu u dobijanje informacija o sudbini bliznjih
od sluzbenih organa koji su osnovani sa ciljem trazenja prisilno nestalih i/ili vansud-
skih zarobljenih osoba. Dalje kako se navodi u istom izvoru (Arnaut-Haselji¢ 2016)
uvodenje prisilno nestalih u odgovarajuce listove te prikupljanje podataka o okolno-
stima nestanka i mogucim lokacijama posmrtnih ostataka bili su zadaci Drzavne ko-
misije za razmjenu ratnih zarobljenika, koju je osnovala medunarodno priznata vlada
RBiH, Komisije za razmjenu ratnih zarobljenika RS i Komisije za razmjenu ratnih
zarobljenika HZ Herceg-Bosne. Pored ovih komisija i paralelno sa njima djelovao je
i Medunarodni krivi¢ni sud za bivsu Jugoslaviju (ICTY/MKS)J), ¢ije istrage vrSene u
BiH dobrim djelom su obuhvatile i potragu za prisilno nestalima. Uz entitetske ko-
misije i Medunarodni tribunal, na prostoru BiH djelovala su jo§ mnoga domaca i me-
dunarodna tijela koja su u okviru svojih mandata imala zadatak baviti se pitanjima u
vezi sa prisilno nestalim osobama, kao $to je to sluc¢aj sa Medunarodnim komitetom
crvenog kriza/krsta (ICRC/MKCK) ili Medunarodnom komisijom za nestale osobe
(ICMP/MKNO). Danas je, kako se i isti¢e u dostupnoj literaturi®, preduvjet za ostva-
rivanje napretka uskladivanje rada svih strana u BiH. U vezi s navedenim 1998. go-
dine je osnovan Instituta za nestale osobe u Bosni i Hercegovini (INO BiH) koji
funkcionira na nivou cijele drzave. Prijedlog za utemeljenje ovog Instituta dio je ini-
cijative koju je pokrenuo Ured visokog predstavnika (OHR) 1997. pod nazivom ,,Za-
jednicki proces ekshumacije”. Njime je svim stranama omogucéeno vrSenje

3 https://www.academia.edu/30957937/PRISILNI_NESTANCI_NA_PODRU%C4%88JU_SARAJEVA _
1992 1995 _ENFORCED_DISAPPEARANCE_IN_SARAJEVO_FROM 1992 TO 1995

ekshumacija i pronalazak nestalih osoba na kompletnom teritoriju Bosne i Hercego-
vine (Federacija Bosne i Hercegovine, Republika Srpska i1 Distrikt Br¢ko).

Uz rad i podrsku svih navedenih tijela/organa do danas je pronadeno nesto vise od
80% nestalih u oruzanim sukobima tokom 90-ih godina proslog vijeka. Medutim, ne-
mogucénost da se pronadu informacije ili tijela jednog broja nestalih osoba podsjetnik
je na neuspjeh u o¢uvanju individualnih prava svakog covjeka i u odrzanju vladavine
zakona. Danas se sa sigurnos¢u moze rec¢i da u realizaciji postavljenih ciljeva najveci
izazov predstavlja nedostatak informacija o skrivenim lokacijama* na kojima su poko-
pani posmrtni ostaci nestalih osoba, pri cemu dosadasnji pristup nadleznih institucija u
rjeSavanju ovog problema karakterizira odsustvo politi¢ke volje, ali i dugotrajna ine-
rtnost. Stoga se moze konstatirati da se proces trazenja nestalih nalazi u teskoj fazi jer
kako vrijeme odmice sve je teze do¢i do tacne i provjerene informacije o detaljima ne-
stalih i mjestima gdje bi mogli biti posmrtni ostaci. Navedenom svjedoci i ¢injenica da
se biljezi stalni trend pada broja i pouzdanosti informacija od znacaja za tu oblast. Pro-
blemi ¢lanova porodice nestalih osoba’® kao da postaju sve manje interesantni svim seg-
mentima drustva, uklju¢ujuci i medije koji ovu oblast, manje-vise, prate samo u vrijeme
obiljezavanja godi$njica. Cini se da je neizvjesnost nesto $to obiljezava svakodnevnicu
¢lanova porodica nestalih osoba, kojima, van svake sumnje, pripada puno vise medijske,
ali i opCe drustvene paznje, posebno ako se imaju u vidu podaci Medunarodnog komi-
teta Crvenog krsta/kriza prema kojima jos uvijek:

- preko 700 majki i oCeva zeljno iSCekuje da saznaju Sta se desilo sa njihovom

djecom,

- blizu 1.200 sestara i brace jos uvijek se nada da ¢e pronaci svoju bracu i sestre,

- viSe od 1.000 djece je odraslo ¢ekajuci informacije o sudbini ili povratku jednog

ili oba roditelja,

- preko 1.000 Zena i muzeva su sami othranili svoju djecu ne znajuéi da li su udo-

vice/udovci ili nisu,

- blizu 700 rodaka, bratic¢a i sestri¢a, unucadi i drugih srodnika nastavlja porodi¢nu

duznost da traga za onima koji jo$ uvijek nisu pronadeni,

- najmanje 1.250 ¢lanova porodica koji zive izvan Bosne i Hercegovine ne znaju

nista o sudbini svojih najmilijih.¢
Navedeno potvrduju izjave ¢lanova porodica koji isticu da ne mogu naéi smiraj dokle god ne postoje taéne
informacije o sudbini njihovih ¢lanova porodica ili dok ne dode do njihove identifikacije i sahrane. Za dodatne

izjave vidjeti : “http://www.mreza-mira.net/wp-content/uploads/2019/01/J0%C5%A1-7000-nestalih-%C5%BE
ivota-BHS-lat-compressed.pdf

Prema odredbama Zakona o nestalim osobama BiH (¢l. 2) ¢lan porodice nestale osobe je dijete rodeno u braku

roditelji (o¢uh, maceha), usvojitelj, sestra i brat nestale osobe koje je nestala osoba izdrzavala.
6 http://www.mreza-mira.net/wp-content/uploads/2019/01/J0%C5%A 1-7000-nestalih-%C5%BEivota-BHS-lat-

O znacaju pronalaska tijela nestalih osoba svjedoce i rezultati dosadasnjih istra-
zivanja (ICRC 2018) u kojima je, izmedu ostalog, istaknuto da je ,,svaka porodica
prica za sebe, da nije rijec samo o tijelima, da su porodice razorene, te da nestanak
utiCe na generacije”’. Zapravo, kako se u stru¢noj literaturi navodi:

,-.. oporavak postkonfliktnog drustva nezamisliv je bez suoCavanja sa nasljedem teskih i
sistemskih krSenja ljudskih prava i izazovom preuzimanja potpune odgovornosti za pocinjene
radnje. Primjena nacela supsidijarnosti pretpostavlja poduzimanje potrebnih mjera kako bi se
saznale Cinjenice o pocinjenim zlo€inima, pocinitelji procesuirali i kaznili, osiguralo
zadovoljenje Zrtava za u¢injene materijalne ili nematerijalne Stete, te osigurale reforme kojima
¢e se sprijeciti ponavljanje proslosti. Stoga pitanje nestalih mora biti sistemski i institucionalno
rijeSeno” (Arnaut Haselji¢ 2021: 166).

Poseban znacaj u procesu trazenja nestalih imaju odredbe medunarodnog prava
kojima se porodicama nestalih osoba garantuje pravo da saznaju istinu o sudbini svo-
jih ¢lanova. Znacajan korak u ovom pravcu ostvaren je usvajanjem Deklaracije o
ulozi drzave u rjeSavanju pitanja nestalih osoba usljed oruzanog sukoba i povrede
ljudskih prava koja je pod pokroviteljstvom ICMP potpisana 29. augusta 2014. u Mo-
staru. Usvajanjem navedene Deklaracije naglasena je potreba uskladivanja primije-
njenih mehanizama i metoda sa standardima ljudskih prava i principa vladavine
zakona, a kao njen osnovni cilj se navodi uspostava saradnje zbog razmjene infor-
macija koje bi mogle pomoc¢i pronalazenju i identifikovanju nestalih, te ostvarenja
prava porodice da saznaju sudbinu svojih ¢lanova. U tu svrhu, kako isti¢e Arnaut Ha-
selji¢ (2021), uspostavljeni su i medunarodni protokoli o saradnji u trazenju nestalih
osoba. Protokol na bilateralnoj osnovi dogovoren izmedu Vijeca ministara Bosne i
Hercegovine i Vlade Republike Srbije® potpisan je 4. novembra 2015. godine, a rati-
fikovan je 4. aprila 2016. godine. Navedenim Protokolom su uredeni medusobni od-
nosi, obaveze i nacin zajedni¢kog rada u traZzenju osoba koje se vode kao nestale u
oruzanim sukobima na prostoru bivse Jugoslavije. Precizirano je da svaka strana na
svojoj teritoriji primjenjuje svoje propise koji se odnose na nestale osobe.’

eompressed.pdf
7 Dostupno na: jos 7000 nestalih_zivota-bhs_latin (1).pdf
8 http://sluzbenilist.ba/page/akt/9g7gte]Qohz4nh78h77dM=
K Za vise informacija o Protokolu vidjeti: http://sluzbenilist.ba/page/akt/9g7gtelQohz4nh78h77dM=

NACIONALNO ZAKONODAVSTVO I INSTITUCIONALNI
OKVIR OD ZNACAJA ZA RJESAVANJE PITANJA
NESTALIH OSOBA U BOSNI I HERCEGOVINI

Ustav Bosne i Hercegovine, kao najvazniji pravni dokument, nalaze ¢vrst okvir zastite
ljudskih prava, odnosno zastitu prava na zivot, pravo na slobodu od mucenja, nehu-
manog i degradirajuceg tretmana ili kaznjavanja, pravo na slobodu i sigurnost osobe,
pravo na privatni i porodi¢ni Zivot, kao i zabranu diskriminacije!'’. Kao dio reforme
kriviénog zakona koja je sprovedena u okviru opée pravne reforme u Bosni i Herce-
govini, veliki broj zakona je usvojen u skladu sa medunarodnim standardima ljudskih
prava i pravnim principima. Medu tim zakonima posebno mjesto za oblast nestalih
osoba u BiH pripada Zakonu o nestalim osobama BiH (S/uzbeni glasnik BiH, br.
50/04), usvojenom 2004. godine. To je zakon koji ureduje kljucna pitanja vezana za
nestale osobe u BiH, a koji prvenstveno nalaze pravo na ,,istinu o sudbini nestalih
¢lanova porodice”, kao i pravo na informacije o istraznom postupku. Usvajanju na-
vedenog zakona prethodio je intenzivni proces konsultacija koje je predvodilo Mini-
starstvo za ljudska prava i izbjeglice (MLJPI), a u njima su ucestvovale porodice
nestalih osoba, Ministarstvo pravde, predstavnici entitetskih vlada i Br¢ko Distrikta
te [CMP i MKCK. Zakon o nestalim osobama utvrduje principe za unapredenje pro-
cesa trazenja, definiciju nestale osobe, nacin vodenja centralne evidencije, ostvarenja
socijalnih i drugih prava ¢lanova porodica nestalih osoba, kao i druga pitanja u vezi
s trazenjem nestalih osoba iz Bosne i Hercegovine i u Bosni i Hercegovini (¢l. 1.).
Takoder, ovaj zakon nalaze uspostavljanje Instituta za nestale osobe BiH (¢l. 7.) s ci-
ljem unapredenja procesa traZzenja nestalih osoba i efikasnije identifikacije posmrtnih
ostataka nestalih osoba. Institut je osnovan dvije godine nakon usvajanja navedenog
zakona, a samo njegovo osnivanje predstavlja prekretnicu u oporavku nakon sukoba
u Bosni i Hercegovini, osiguravaju¢i jedan odrziv mehanizam domacih vlasti za pro-
nalaZzenje nestalih osoba bez obzira na njihovu etnicku, vjersku ili nacionalnu pri-
padnost ili njihovu ulogu u proslim neprijateljstvima.!!

Uspostava Centralne evidencije nestalih koja ima za cilj kreiranje centralne baze
podataka o nestalim osobama, kojom se ujedinjuju podaci koji su ¢uvani u razli¢itim
vladinim i regionalnim uredima, propisana je ¢lanom 21. ovog Zakona. Rad na je-
dinstvenoj listi nestalih osoba je posebno vazan radi o€uvanja integriteta podataka i
sprecavanja manipulacije broja nestalih osoba iz politickih ili drugih razloga. Prema
ovom zakonu osobe i organizacije koje ne predaju informacije o sudbini nestalih

10 https://www.icmp.int/bs/where-we-work/europe/western-balkans/bosnia-and-herzegovina/

" https://www.icmp.int/bs/where-we-work/europe/western-balkans/bosnia-and-herzegovina/

osoba ¢e biti sankcionirane. Posebna vrijednost Zakona ogleda se u tome $to svojim
odredbama (¢l. 18) stiti prava porodica i to na nacin da ako nije okoncan postupak
proglasenja nestale osobe umrlom, nad imovinom koja je u vlasnistvu ili posjedu ne-
stale osobe, a u skladu s vaze¢im zakonima Bosne i Hercegovine, ¢lan porodice, ili
ako istog nema, aktivno legitimirane osobe ili institucija, imaju pravo zatraziti pri-
vremeno upravljanje imovinom nestale osobe. Takoder ¢lanovi porodica prisilno ne-
stalih osoba imaju pravo na naknadu nuznih/osnovnih troskova ukopa/sahrane
identificiranih i neidentificiranih osoba, a u skladu s vaze¢im propisima, te u pogledu
ostvarivanja prava na skolovanje i zaposljavanje, pod jednakim uslovima, djeca ne-
stalih osoba imaju pravo prioriteta. Istim ¢lanom (¢l. 18) Zakona o nestalim osobama
BiH izdrzavani ¢lanovima porodice nestale osobe, koji ne ostvaruju pravo na zdrav-
stvenu zastitu po bilo kom drugom osnovu, garantuje se pravo na zdravstvenu zastitu
i druga prava u vezi sa zdravstvenim osiguranjem u obimu koji je propisan za zapo-
slene osiguranike.

Iako nisu stvorene pretpostavke za punu primjenu odredaba Zakona o nestalim
osobama BiH ipak se moze zakljuciti da je usvajanje jednog ovakvog zakona omo-
gucéilo da u se Bosni i Hercegovini humanitarni pristup problematici nestalih osoba
pretvori u pristup zasnovan na pravnom okviru postavljenom u nadleznost drzavnih
institucija.

AKTUALNOSTI U RJESAVANJU STATUSA CLANOVA
PORODICA NESTALIH OSOBA U BOSNI I HERCEGOVINI

Jedno od osnovnih prava ¢lanova porodice nestalih osoba, a u skladu sa odredbama
Zakona o nestalim osobama BiH, jeste pravo na informaciju o nestalom ¢lanu poro-
dice. Te informacije obavezni su pruziti svi organi i institucije na svim nivoima BiH.
Cini se da je upravo nedostatak adekvatnih informacija jedan od najveéih problema
s kojima se susre¢u ¢lanovi porodica nestalih osoba, a Sto ujedno predstavlja osnovnu
aktualnost u kompletnom procesu njihovog pronalaska. Zato i ne iznenaduje da su
porodice pronasle smisao svog djelovanja u stalnoj potrazi za informacijama o sudbini
nestalih ¢lanova i uzajamnom pomaganju. Zapravo, porodice su se uglavnom orga-
nizirale u udruzenja, aktivno uc¢estvujuci i daju¢i doprinos u trazenju svojih najmilijih,
a kao glavne komponente njihove misije isti¢u se pronalazak, identifikacija i ukop
zrtve §to omogucéava odavanje civilizacijskog ili religijskog pijeteta.

U pruzanju podrske ¢lanovima porodica nestalih vaznu ulogu imaju predstavnici
Medunarodnog komiteta Crvenog kriza/krsta koji ve¢ dvije i pol decenije tim poro-
dicama pruzaju psihosocijalnu podrsku. Samo tokom 2016. godine odrzano je pet

fokus grupa sa 65 ¢lanova porodica, pri ¢emu je posebna paznja posveéena promjeni
situacije u kojoj se nalaze porodice. Stavovi ¢lanova porodica nestalih osoba koji su
dobijeni kroz realizaciju fokus grupa interpretirani su u 54 izvjestaja. Uz podrsku
Medunarodnog komiteta Crvenog krsta/kriza organizirani su i seminari.'? Budu¢i da
porodice nestalih osoba Zive s nama, te s obzirom na to da njihova borba i angaziranje
doprinosi procesu pomirenja ¢itavog drustva u narednom periodu je potrebno dodatno
intenzivirati saradnju razlicitih institucija i organizacija za podrsku uz dinamicko
ukljucivanje medija, naroc€ito u pronalazenju pouzdanih informacija o sudbini nestalih
osoba i/ili o lokacijama potencijalnih masovnih ili pojedina¢nih grobnica koje su dali
ili svjedoci ili relevantni predstavnici vlasti.

ZNACAJ MEDIJA U AKUTELIZIRANJU
PROBLEMATIKE NESTALIH OSOBA

Mediji'® u najSirem smislu rije¢i oznacavaju sisteme javnog informiranja koji sluze
za disperziju vijesti i audio-vizualnih sadrzaja u svrhu informiranja najsirih slojeva
stanovnistva. [z navedenog proizlazi nezaobilazan znacaj medija u prezentiranju zna-
¢ajnih informacija za pronalazenje nestalih ¢lanova zajednice u ratnim stradanjima.
Posebnu ulogu imaju u pruzanju podrske ¢lanovima porodica nestalih osoba, ali i u
iznalazenju informacija od vaznosti za rjeSavanje njihovog socijalnog statusa jer kao
sistem javnog informiranja mogu pruziti nemjerljiv doprinos u mobiliziranju Siroke
javnosti oko zajednickog cilja, a u ovom slucaju taj cilj je prijenos relevantnih infor-
macija, ali i budenje svijesti o znacaju ovog pitanja koje u mnogome opterecuje dru-
Stvenu zbilju. Aktuelne teme danaSnjice dodjeljuju medijima ulogu neodvojivu od
posljedica ratnih deSavanja.

,»3amo objektivno i nepristrano izvjestavanje u postkonfliktnoj zajednici moze imati vaznu ulogu
u procesu suocavanja s proslos¢u. Tamo gdje suocavanje s prosloscu nije cilj, nemoguce je
govoriti o0 ulozi medija u procesu postizanja tog nepostojeceg cilja”.!
12 http://www.mreza-mira.net/wp-content/uploads/2019/01/J0%C5%A 1-7000-nestalih-%C5%BEivota-BHS-lat-
compressed.pdf

Medij (lat. medium: sredina, sredstvo) u komunikacijskim naukama je tehnicko ili fizicko sredstvo pretvorbe
poruke koja se moze slati preko kanala. Takoder se definira i kao savremeno sredstvo za prenosenje informacija
(Jurci¢ 2017: 129). Neki autori (Biti 1997: 2013) smatraju da se taj naziv moze definirati na Cetiri nacinaitou
fiziologijskom smislu medij oznacava komunikacije: auditivni, vizualni, taktilni, olfaktivni te njihov medusobni
odnos (intermedijalnost); u fizickom smislu mediji znace tvar pomocu koje se izrazava neka nova poruka; jezik,
ton i boja; u tehnologijskom znac¢enju medij oznacava sredstvo posredovanja izmedu znakovne proizvodnje i
potrosnje; u socioloskom medij je shvacen kao institucijsko-organizacijski okvir komunikacije pa se govori o
politici, ekonomiji, nauci, odgoju.

https://www.mreza-mira.net/vijesti/clanci/nestali-sjecanja-i-mediji-u-bih-i-regionu/

Osnovni cilj objektivnog izvjestavanja Sire zajednice o problematici nestalih osoba
trebao bi biti pruzanje ta¢nih informacija od znacaja za ovaj segment. Ovo je jedan
od nacina na koji drustvo i zajednica pokazuju interes i ukljucenost u rjeSavanje pi-
tanja koja optere¢uju ovu kategoriju njenih clanova. Na ovaj nacin dolazi do izrazaja
uloga medija koji se u suvremenom drustvu i dobu mogu smatrati kljuénim akterima
demokratije, odnosno institucijama koje garantuju javnosti/gradanima ostvarenje
prava na fer, objektivne, nepristrasne, izbalansirane informacije i moguénost dobijanja
dovoljne koli¢ine i odgovarajuéeg kvaliteta saznanja o fenomenu koji ih zanima, a
sve u cilju adekvatnog odlu¢ivanja o pojavama koje ih okruzuju i koje smatraju zna-
¢ajnim za vlastiti zivot. Iz navedenog se moze zakljuciti da mediji imaju u drustvu
poziciju medijatora, odnosno posrednika izmedu drugih elemenata drustvenog i po-
litickog sistema (politika, ekonomija itd.) s jedne, i javnosti, s druge strane. Znacaj
medija u procesu trazenja nestalih osoba u BiH potvrduje i shvacanja onih autora
(Mahmutovi¢ 2013: 41) koji isti¢u da su mediji:

... jedna od najefikasnijih institucionalnih arena za Sirenje i ucvrs¢ivanje onih diskursa sje¢anja
koji u nekoj drustvenoj zajednici Zele osigurati dominantan pogled na proslost. S druge strane,
mediji su takoder jedan od najpodesnijih javnih foruma za kriticko propitivanje dominantnih

(elitnih) naracija proslosti.*

Medutim, iako zna¢aj medija u rjeSavanju problematike ¢lanova porodica nestalih
osoba proizlazi iz kontinuirane disperzije informacija od znac¢aja za ovu oblast, ne
treba smetnuti s uma ni izazov koji se postavlja pred novinare u BiH, a koji se ogleda
u stalnom nastojanju da se u odredenu vijest ukljuc¢e sve vazne preferencije poput:
potraga za neocekivanim, iznimnim, nesvakidasnjim, ekskluzivnim, senzacionalnim,
spektakularnim, tajnim, nedovoljno osvijetljenim epizodama ratne povijesti i povezu
u vijest, Sto je temeljni uvjet pojavljivanja tema proslosti u prostorima modernih me-
dija. Sve navedeno, na neki nacin, dolazi pod znak pitanja ako se ima u vidu ¢injenica
da se posljednjih godina o ovoj tematici izvjeStava uglavnom kada se obiljezavaju
kljucne godisnjice od znacaja za ¢lanove porodica nestalih osoba.

REZULTATI ISTRAZIVANJA

Rezultati istrazivanja o medijskom izvjesStavanju o problematici nestalih osoba iz per-
spektive clanova porodica nestalih u Bosni i Hercegovini dobijeni su primjenom an-
ketnog upitnika koji se sastojao od ukupno 14 pitanja. Anketna grupa porodica
nestalih je brojala 100 ispitanika, a upitnici su bili online i u word formatu zbog spe-
cifi¢nosti rada u periodu pandemije, kao i zbog karakteristika ciljne grupe. Istraziva-

njem su obuhvaceni ispitanici sa prebivaliStem u Sarajevu, Banja Luci, Mostaru, Sre-
brenici, Zvorniku, Nevesinju, Visegradu, Capljini, Tuzli, Olovu, Rogatici, Vlasenici
i Bratuncu. Vodilo se ra¢una o geografskoj zastupljenosti kao i o tome da budu obuh-
vaéena podrudja sa veéim brojem nestalih osoba u BiH. Sest ispitanika je navelo da
trenutno zive van BiH. Takoder se pazilo na reprezentativnost nacionalne i rodne za-
stupljenosti ispitanika. Udruzenja porodica nestalih osoba su imala posebno vaznu
ulogu u procesu istrazivanja. lako je u nekim udruzenjima interes za ucestvovanje u
istrazivanju bio manji od ocekivanoga, predstavnici nekih drugih udruzenja ove vrste
su sami unaprijed predlozili minimalan broj ¢lanova za anketiranje.

Tabela br. 1: Osnovne karakteristike ispitanika

Spolna struktura M 33,7%
7z 66,3 %
UKUPNO 100%

Starosna struktura mladi od 20 8,2%
20-35 godina 18,6%
36-45 godina 20,6%
46-55 godina 11,3%
56-65 godina 23,8%
stariji od 65 godina 17,5%
UKUPNO 100%

Srodstvo supruznik nestalog 16 %
dijete nestalog 19,1 %
roditelj nestalog -
brat/sestra nestalog 12,8 %
neko drugi 8,8 %
bez odgovora 43,3 %
UKUPNO 100 %

Prema prezentiranim podacima evidentno je da je u istrazivanju uzelo ucesce
66,3% osoba zenskog i1 33,7% osoba muskog spola. Podatak da je gotovo duplo vise
zena participiralo u istrazivanju moze se objasniti ¢injenicom da su osobe muskog
spola u ratnim okolnostima bile brojnije zrtve, pa su tako i dobijali status nestale
osobe, te da je stoga puno vise Zena koje su u potrazi za muskim ¢lanom porodice.
Sto se tie starosne strukture, istrazivanjem je najvie obuhvacéeno osoba starosnih
dobi od 20 do 35 i od 36 do 45 godina. Mladih od 20 godina je bilo o¢ekivano naj-
manje, ali se jo$ uvijek radi o velikom procentu od 8,2%, §to na neki na¢in moze uka-
zivati da su i najmladi ¢lanovi drustva jos uvijek direktno povezani sa problematikom
nestalih osoba i da su suoceni sa posljedicama proizaslim iz zlo¢ina poc¢injenih u oru-
zanim sukobima u Bosni I Hercegovini.

Neobican je pokazatelj da je svega nesto vise od 50% ispitanika (tacno 56,7%)
odgovorilo na pitanje koje se odnosilo na srodstvo sa nestalom osobom. S tim u vezi

najveci je broj ispitanika (19,1%) koji su odgovorili na ovo pitanje su djeca nestalih,
a potom 16% je supruznika. Takoder je odgovorilo na ovo pitanje 16% osoba koje su
u ulozi brata/sestre, te 8,8 % unuka nestalih osoba. Na navedeno pitanje nije dalo od-
govor ¢ak 43,3 % ispitanika.

Tabela br. 2: Medijsko predstavljanje

Da li ste imali priliku da vasa Zivotna prica o | Da 53,1 %
nestanku ¢lanova porodice bude medijski Ne 31,6%
objavljena? Ne znam 15,3 %

UKUPNO 100%
Ukoliko ste potvrdno odgovorili na Javni servis 40 %
prethodno pitanje molimo Vas da navedete o | Printani mediji i portali 13,1
kom mediju se radi

Molimo Vas da navedete u kom periodu je
Vasa prica objavljena u spomenutom mediju.

Na dan nestalih (30%), za vrijeme obiljezavanja
godisnjice (23,1%)

UKUPNO 53,1 %
Na koji nacin je Vasa prica bila Objektivno i tacno, onako kako stei | 76%
predstavljena? rekli
Iskrivljeno i netacno, objavljeno je -
nesto §to nisam rekao/la
Prenijeta je moja izjava, odnosno 24%
objavljeno je ono $to sam rekao/la,
ali je drugadije interpretirana
UKUPNO 100%
Uvazavajudi tezinu potresnog iskustva sa Zadovoljno, budu¢i da je prica 65,4
kojom ste se iznova suocili predocavajuéi predstavljena vjerodostojno
novinarima Vasu pric¢u, molimo Vas da se Iskori$teno, prica je upotrebljena u 3.8%
opredijelite za jednu od ponudenih opcija politi¢ke svrhe i propagandu
odgovora (ponudeni odgovori opisuju kako | Nezadovoljno, jer novinari donekle 30,8
ste se osjecali kada ste vidjeli objavljenu ravnodusno pristupaju zadatku da
Vasu pricu). bi upotpunili medijski sadrzaj
UKUPNO 100%

Na pitanje Da li ste imali priliku da vasa Zivotna prica o nestanku clanova poro-
dice bude medijski objavljena? svega nesto vise od polovine ispitanika (53,1%) je
odgovorilo potvrdno. Na ovo pitanje negativno je odgovorilo 31, 6 % dok je 15,3 %
ispitanika navelo da ne zna odgovor na navedeno pitanje. Prezentirani rezultat moze
biti pokazatelj da mediji prenose price koje se odnose na problematiku nestalih osoba
i njihovih porodica, ali i da zastupljenost s obzirom na ozbiljnost teme nije na zado-
voljavaju¢em nivou. Takoder treba imati u vidu da su to uglavnom price koje su samo
jednom objavljene. Od ukupnog broja ispitanika koji su odgovorili potvrdno (53,1%)
najvise prica je objavljeno na javnim servisima (40%). Svega 13,1% se izjasnio da je
njihova prica objavljena u printanim medijima i portalima (Cesto lokalnim), a $to

moze ukazivati na ¢injenicu da svi mediji podjednako ne prate ovu tematiku. Ukupno
30% ispitanika (od 53,1% koliko ih se izjasnilo da je njihova prica medijski popra-
¢ena) istaklo je da su njihove pric¢e objavljene na dan nestalih, a 23,1% na druge go-
disnjice. Anketa je pokazala da su price anketiranih ispitanika prvi put u nekom
mediju realizirane 2005. godine, dok je posljednja osobna prica nekog od ¢lanova
porodica nestalih osoba realizirana 2020. godine. Takoder je na ovo pitanje Sest ispi-
tanika odgovorilo da se ne sje¢a kad je prica objavljena ili da su zaboravili, $to se
moze interpretirati ¢injenicom da protokom vremena detalje vezane za nestanak osoba
¢ak zaboravljaju i njihovi najblizi ¢lanovi porodice.

Vecina ispitanika (76%) je potvrdilo da je njihova pri¢a predstavljena od strane
medija objektivno i ta¢no, dok je 24% ispitanika odgovorilo da je njihova prica pre-
zentirana kroz izjavu, ali je drugacije interpretirana. [ako je vecina ispitanika (65,4%)
odgovorilo da su zadovoljni jer je njihova pric¢a predstavljena vjerodostojnom ipak
ne treba zanemariti ni stav 1/3 ispitanika (30,8%) koji dijele miSljenje da novinari
pristupaju ravnodusno zadatku u cilju popunjavanja sadrzaja, te 3,8% onih koji su se
izjasnili da je njihova prica iskoriStena u politicke svrhe.

Grafikon br. 1: Zastupljenost novinara specijaliziranih za problematiku nestalih

12. Vecina medija u BiH ima specijalizovane novinare za pracenje tematike problema porodica
nestalih osoba:

98 responses

®Da
® Ne
Ne znam

Prema misljenju svega 35,7% ispitanika ve¢ina medija u BiH nema specijalizirane
novinare za pra¢enje tema i izvjeStavanje o pitanjima povezanim sa nestalim osobama
i problemima sa kojima se suoc¢avaju ¢lanovi njihovih porodica. Potvrdno je odgo-
vorilo na navedenu tvrdnju samo 11,2%, dok je najvise (53,1%) onih koji su se izja-
snili da nisu upoznati sa navedenom tvrdnjom, odnosno da ne znaju raspolazu li
redakcije u BiH sa novinarima specijaliziranim da prate i izvjeStavaju o pitanjima
koja se odnose na nestale osobe i ¢lanove njihovih porodica. Prezentirani rezultati ne
iznenaduju s obzirom da su:

,novinari koji profesionalno obavljaju svoj posao i bave se temama od javnog znacaja
(korupcija, ratni zlo€ini, nerad javnih institucija i politickih zastupnika itd.) prepusteni sami
sebi. Prijetnje i napadi se ne sankcioniSu, nisu zastieni zakonom, svakodnevno su izlozeni

razli¢itim vrstama napada, i oni i njihove porodice” (Tur¢ilo, Buljubasi¢ 2018: 25).

Takoder ukoliko se svemu navedenom doda podatak da je medijska scena u BiH
okarakterisana kao neslobodna i da je novinarima nerijetko onemogucen profesiona-
lan rad, te da se sve navedeno desava iskljucivo zbog politickih i ekonomskih pritisaka
kojima su izloZeni i komercijalni mediji i javni servisi (Tur¢ilo, Buljubasi¢ 2018: 19)
onda zaista ne iznenaduju da ispitanici uop¢e nisu navodili medije koji raspolazu spe-
cijaliziranim novinarima. Dakle, ispitanici uglavnom dijele misljenje da mediji ne-
maju posebne sadrzaje niti novinare odredene za ovu temu.

Prema dobijenim odgovorima na pitanje Kako se, po Vasem misljenju, moze una-
prijediti medijsko izvjestavanje o ovoj tematici? najvise ispitanika daju, iako blagu,
prednost pravovremenom izvjestavanju o rezultatima rada institucija zaduzenih za
trazenje nestalih, iz cega se moze zakljuciti da porodice nestalih jos uvijek vjeruju u
nadlezne institucije i o¢ekuju od njih da viSe rade na tom polju. Unapredenje medij-
skog izvjestavanja po misljenju ispitanika je moguce i uz pisanje ispovijesti o sudbi-
nama nestalih osoba te objavom istrazivackih pric¢a na ovu temu. Ne§to manji interes
ispitanici su pokazali za promociju projekata i aktivnosti koje se ti¢u teme nestalih
osoba, te unapredenje medijskog izvjestavanja o sadrzajima koji se ticu Zakona o ne-
stalim osobama, kao i pitanjima koja su njime regulirana. Takvi odgovori mogu upu-
titi na ¢injenicu da pojedini ¢lanovi porodica nestalih nisu dovoljno upoznati sa
projektima koji se realizuju, odnosno nisu detaljnije upoznati sa zakonskim rjesenjima
u ovoj oblasti.

ZAKLJUCAK

Nesporno je da u modernim drustvima mediji imaju veliki uticaj na kompletnu ljud-
sku stvarnost jer upravo oni svojim koristenjem ,,jezika uvjerenja‘“ oblikuju ponasanja
1 aktivnosti ljudi. Iz navedenog proizlazi i nemali znacaj medija u aktualiziranju pro-
blematike koja opterecuje ¢lanove drustvene zajednice, specificno porodica nestalih
osoba, posebno u vremenu u kojem zivimo, a koje obiljezava Sirok spektar komuni-
kacijskih tehnologija koje neposredno i posredno oblikuju stav ljudi o odredenim po-
javama. Budu¢i da se zivot u savremenim druStvima ne moze zamisliti bez medija,
koji imaju nezamjenjivo mjesto u aktualiziranju svih drustvenih tema, a samim tim i
teme koja se odnosi na prisilno nestale osobe, doslo se na ideju da se sagledaju/ana-

liziraju stavovi ¢lanova porodica nestalih o zastupljenosti izvjeStavanja i pristupima
predstavljanja ove problmatike u medijima. Zapravo, iako je proteklih godina vrseno
viSe istrazivanja u BiH koja se odnose na problematiku nestalih osoba i ¢lanova nji-
hovih porodica, nedovoljno su radena posebna istrazivanja o stavovima ¢lanova po-
rodica nestalih o medijskom izvjeStavanju na ovu temu. Ono S$to je vazno istaknuti
jeste ¢injenica da izvjeStavanje o ovoj temi nosi obavezu promisljanja o mogucem
uticaju u javnosti, kao i odgovornosti koju zahtijeva rad u medijima, Sto ukljucuje
individualnu etiku i etiku ukupnog medijskog prostora. Prilikom izvjestavanja o ovoj
temi urednici i novinari trebaju biti svjesni da su ¢lanovi porodica nestalih posebno
osjetljiva kategorija, kako ne bi podlegli pritisku brzog izvjestavanja i izazovima sen-
zacionalizma. Zbog toga se anketnim istrazivanjem nastojalo ispitati upravo stavove
¢lanova porodica nestalih o tome da li su imali priliku da daju izjave vezane za ne-
stanak njihovog Clana, o ucestalosti davanja izjava, te o tome da li su bili zadovoljni
sa nac¢inom izvjestavanja.

Anketa je sprovedena na podrucju 13 gradova/opéina na podrucju Bosne i Herce-
govine, te na manjem broju anketiranih nastanjenih van drzave, na uzorku od 100
ispitanika koji su ¢lanovi porodica nestalih osoba. Analiza spolne strukture pokazala
je da su osobe Zenskog spola zastupljenije u anketiranoj populaciji, §to upucuje na
zakljucak da pripadnici muskog spola ve¢inom imaju status nestale osobe u okolno-
stima oruzanih sukoba. Analiza po starosnoj strukturi pokazala je da statisticki zna-
¢ajan broj ispitanika predstavljaju osobe iz kategorije od 56 do 65 godina starosti,
zatim od 36 do 45, a potom 26 do 36 godina starosti. Imajuci u vidu protok vremena
od pocetka, trajanja do okoncanja oruzanih sukoba u Bosni i Hercegovini zakljucu-
jemo da su u anketiranoj populaciji najvise zastupljeni potomci nestalih osoba. Ova-
kav zakljucak potvrdili su i anketni odgovori iz ¢ega se jasno zakljucuje da su
kategorije mlade i srednje zivotne dobi i danas suocCene sa posljedicama proizislim
iz zlo¢ina pocinjenim u oruzanim sukobima u Bosni i Hercegovini. Anketni pokaza-
telji koji se odnose na medijsko prezentiranje sadrzaja vezanih za nestale osobe i ¢la-
nove njihovih porodica govore da je tek nesto vise od polovine anketiranih uzelo
ucescée u sadrzajima koje su pojedini mediji emitirali ili objavili. Ve¢ina anketiranih
je imala jedno medijsko pojavljivanje, najces¢e povezano sa obiljezavanjima godis-
njica masovnih stradanja ili obiljeZzavanja dana nestalih, $to je u najvec¢em broju slu-
¢ajeva objavljeno u javnim servisima. Manji broj ovih pojavljivanja dogodio se u
printanim medijima i lokalnim portalima. Vecina ispitanika se slozila da je medijsko
predstavljanje bilo vjerodostojno, dok je znacajno manji broj ispitanika zastupao stav
da je njihovo medijsko pojavljivanje prezentirano kroz izjavu, ali je nacin interpre-
tacije bio modificiran i prilagoden. Odnos novinara prema prezentiranoj tematici ve-

¢inom je okarakterisan kao zadovoljavajuci, dok je manji broj ispitanika misljenja da
su novinari ravnodusno pristupili zadatku sa ciljem popunjavanja sadrzaja, ili da je
jednim dijelom objavljeni sadrzaj koriSten u politicke svrhe.

Rezultati sprovedene ankete potvrdili su da mediji imaju znacajnu ulogu u prika-
zivanju i aktualiziranju ove vrlo znac¢ajne teme. U cilju svrsishodnog pozicioniranja
medija u BiH i aktivnog djelovanja na aktualiziranju problema porodica nestalih
osoba mediji ne bi trebali javnost informirati pasivno nego je nuzno stvoriti odnos
uzajamnog djelovanja za $to je kako neki autori isti¢u (KoSsir, Zgrablji¢, Ranfl 1999)
kljucna medijska pismenost koja pomaze da razumijemo kako mediji oblikuju nase
predodzbe o svijetu i 0 nama samima. Stoga je neophodno da se kontinuirano propi-
tuju vrijednosti izvjeStavanja u odredenim emisijama ili u novinskim clancima o odre-
denoj pojavi, u ovom slucaju o problemima porodica nestalih osoba, pri tom vodeci
racuna da se iskustva svih aktera od vaznosti za ovu oblast uzmu u obzir. U konacnici
je neophodna planska i intenzivnija saradnja medija i organizacija koje se bave pro-
blematikom trazenja nestalih sa udruzenjima porodica nestalih, $to bi rezultiralo uti-
cajem na donosioce odluka u BiH kako bi podrzali i ubrzali sami proces trazenja
nestalih osoba.

MEDIA REPORTING ON THE PROBLEM OF MISSING
PERSONS IN BOSNIA AND HERZEGOVINA FROM THE
PERSPECTIVE OF MEMBERS OF THEIR FAMILIES

Summary:

The paper theoretically elaborates on the issue of the families of missing persons in Bosnia and
Herzegovina, which is still relevant after more than two and a half decades since the last war. In this
regard, the text highlights the lack of relevant information on finding missing persons in Bosnia and
Herzegovina during the war as the main problem facing families of missing persons. The media play an

important role in the visibility and pointing out the need to solve the problem of missing persons in

B&H, and often contribute to the overall picture of the public through their (non)work. The purpose of
this paper is to investigate the importance and shortcomings of media reporting from the perspective of
the families of missing persons in B&H. In this regard research was conducted that included 100 family
members of missing persons, to examine their views on the manner and frequency of media reporting,
the perception of the professional approach of journalists to whom they had the opportunity to give a
statement, but also ways to improve media coverage the issue of missing persons. The conducted
research revealed that the statements of family members of missing persons in the media are reported
factually, mainly during the anniversary celebrations, and less investigative journalism, and that
newsrooms do not have specialized journalists on this topic. According to results of this research, we
concluded that closer cooperation between the media and the Associations of Families of Missing
Persons is needed to improve media reporting of the topic of missing persons in B&H. It would greatly

contribute to solving this problem in society.

Keywords: missing persons, media, family

